25POR-16
EH Bildu Nafarroa talde parlamentarioari atxikitako foru parlamentari Laura Aznal Sagasti andreak, Legebiltzarreko Erregelamenduan ezartzen denaren babesean, gaurkotasun handiko honako galdera hau aurkezten du, Industriako eta Enpresen Trantsizio Ekologiko eta Digitalerako kontseilariak Legebiltzarraren Osoko Bilkuran ahoz erantzun dezan:
Gero eta ohikoagoa da kostuak merkatze aldera beren jarduera beste herrialde edo leku batera eramaten duten multinazionalen enpresa-deslokalizazioa. Jokabide hori XX. mendearen amaiera aldean hasi zen gertatzen; hau da, ekonomiaren globalizazioak ondasunen, zerbitzuen eta kapitalen zirkulazio askea finkatu zuenean. Azken urteotan, Nafarroako industriarendako mehatxurik handienetako bat bihurtu da deslokalizazioa. Enplegu-galerarako arrisku handi bat da.
Zenbat aldiz eta zenbat enpresari aplikatu zaio, indarrean sartu zenetik, Enpresen sustraitzearen aldeko eta enpresen deslokalizazioaren aurkako neurriei buruzko abenduaren 16ko 18/2020 Foru Legea? Kontseilariaren ustez, lege horrek zer eraginkortasun du enpresak Nafarroan sustraitzeko pizgarri gisa eta haien deslokalizaziorako kontrapizgarri gisa?

